
ABSTRAK 

Matlamat utama projek 'MCS51 Microcontroller Training System' dihasilkan 

adalah sebagai alat bantuan pembelajaran yang lebih praktikal kepada pelajar khususnya 

di Kolej Universiti Teknikal Kebangsaan Malaysia (KUTKM). Fungsi projek ini adalah 

di mana apabila pelajar memasukan program melalui papan kekunci komputer, data 

program itu akan dimuat naik pada RAM. RAM akan mengesahkan data program dan 

kemudiannya akan memaparkan keluaran dari data program itu kepada litar keluaran. 

Litar mikropengawal 8051 ini berfungsi sebagai litar utama dalam projek ini di mana 

program monitor akan diletakkan pada ROM. Program monitor terdiri daripada data 

simpanan( dump), program perlaksanaan dan juga mempamerkan ingatan. Secara 

fizikalnya, rupa bentuk 'MCS51 Microcontroller Training System' ini adalah sama 

seperti alat bantuan pembelajaran yang lain contohnya alat bantuan pembelajaran bagi 

mikropengawal. Cuma yang membezakan kedua-dua alat bantuan pembelajaran ini 

adalah komponen utama yang diaplikasikan semasa sesi pembelajarannya. 'MCS51 

Microcontroller Training System' ini menggunakan mikropengawal 8051 sebagai 

komponen utama untuk menjalankan litar. Terdapat tiga bahagian yang utama untuk 

menjalankan alat bantuan pembelajaran ini. Ia adalah komputer, litar mikropengawal 

dan juga litar keluaran. Bagi proses antara muka untuk komputer dan juga litar 

mikropengawal, pengunaan bahasa C diaplikasikan. Bahasa aturcara komputer akan 

digunakan bagi melakukan proses antara muka antara litar mikropengawal dan juga litar 

keluaran. Untuk projek ini litar keluaran yang akan digunakan adalah ' running light 

LED' dan juga 'motor'. Secara ringkasnya alat bantuan pempelajaran ini berfungsi 

apabila kita memasukkan program melalui komputer dan kemudiannya kita akan dapat 

melihat hasil program yang kita lakukan melalui litar keluaran yang telah disediakan. 

